
Аnnоtаtsiyа: Ushbu maqolada oliy ta’lim muassasalarida masofaviy ta’lim shaklida tahsil 

oluvchi talabalarning mustaqil ta’limini tashkil etish muhimligi keltirilgan. Shuningdek, masofaviy 

ta’lim shaklida tahsil oluvchi talabalarning mustaqil ta’limini tashkil etishga mo‘ljallangan 

raqamli platforma ishlab chiqilgan va uning imkoniyati yoritilgan 

ИСПОЛЬЗОВАНИЕ ПЛАТФОРМЫ ДЛЯ ОРГАНИЗАЦИИ САМОСТОЯТЕЛЬНОЙ 

РАБОТЫ СТУДЕНТОВ, ОБУЧАЮЩИХСЯ В ФОРМАТЕ ДИСТАНЦИОННОГО 

ОБРАЗОВАНИЯ 

Мавланова Хафиза 

Навоийский государственный университет, Узбекистан 

Аннотация: В данной статье обосновывается важность организации 

самостоятельной работы студентов, обучающихся в высших учебных заведениях в 

формате дистанционного образования. Также описывается разработанная цифровая 

платформа, предназначенная для организации самостоятельной работы студентов, 

обучающихся дистанционно, и освещаются её возможности. 

Ключевые слова: самостоятельное образование, веб-платформа, современные 

информационно- дистанционное обучение, LMS, EduFlow, Python, FastAPI, Deepface, Face ID, 

академическая аналитика, геймификация.

 

USE OF THE PLATFORM FOR ORGANIZING INDEPENDENT LEARNING OF 

STUDENTS STUDYING IN DISTANCE EDUCATION 

 Аbstrасt: This article presents the importance of organizing independent learning for 

digital platform designed to organize independent learning for distance learning students has been 

developed, and its capabilities are highlighted. 

Kirish. Bugungi kunda masofaviy ta’lim shaklida tahsil oluvchi talabalarning 

mustaqil ta’limini tashkil etish muhim masalalardan biri sanaladi. Chunki masofaviy 

ta’lim shaklida tahsil oluvchi talabalarni mustaqil ta’limini tashkil etish, nazorat 

qilish va baholash bir muncha mushkil hisoblanadi. Shuning uchun masofaviy ta’lim 

shaklida tahsil oluvchi talabalarning mustaqil ta’limini tashkil etishni zamonaviy 

yondashuvlarini ishlab chiqish muhim masalalardan biri sanaladi. Masofaviy ta’lim 

shaklida tahsil oluvchi talabalarning mustaqil ta’limini tashkil etishni zamonaviy 

yondashuvlaridan biri sifatida zamonaviy raqamli platformalarni keltirish mumkin. 

Shu bois ilgari surilayotgan tadqiqotda masofaviy ta’lim shaklida tahsil oluvchi 

talabalarning mustaqil ta’limini tashkil etishda raqamli platformadan foydalanishga 

doir taklif va tavsiyalar berib o‘tilgan. 

Adabiyotlar tahlili.  Masofaviy ta’limdan foydalanish nazriyasi va 

amaliyotiga doir izlanishlar A.A.Abduqodirov [1], M.M.Aripov [2], 

U.SH.Begimqulov [3], N.I.Taylakov [4], A.A.Andreyev [5], Y.P.Gospodarik [6] kabi 

olimlarning ishlarida keltirilgan. Jumladan, A.A.Abduqodirov [1], A.A.Andreyev [5], 

Y.P.Gospodarik [6]lar  ta’lim jarayoniga masofaviy ta’limni joriy etish usullari va 

masofaviy ta’limdan foydalanishdagi mavjud muammolarni aniqlagan. M.M.Aripov 

oliy o‘quv yurtlarida informatika fanini o‘qitishda masofaviy ta’limga mo‘ljallangan 

tizimni yaratish va qo‘llash bo‘yicha tadqiqot ishlarini olib borgan [2]. 

U.Sh.Begimqulov [3], N.I.Taylakov [4]lar oliy ta’lim muassasalari ta’lim va tarbiya 

jarayonida axborot-ta’lim muhitidan foydalanish muammolari o‘rganilgan.  

Shuningdek, talabalarning mustaqil ta’limini tashkil etishda raqamli 

texnologiyalardan foydalanish muammolariga oid tadqiqotlar R.T.Auyezova [7],  

U.B.Baxodirova [8], T.Bidjerano [9], D.Y.Dai [9], V.V.Grek [10],   A.O.Nopbekov 

[11]larning ishlarida o‘z aksini topgan. Ushbu olimlarning ishlarida talabalarning 

mustaqil ta’limini tashkil etishda axborot-ta’lim muhitlardan va web-platformalardan 

foydalanish samarali ekanlgini asoslagan. 

Yuqorida qayd etilgan olimlarning ishlarini tahliliga ko‘ra, bugungi 

raqamlashtirish sharoitida masofaviy ta’lim shaklida tahsil oluvchi talabalarning 

mustaqil ta’limini tashkil etishda raqamli platformalardan foydalanish muhim 

masalardan biri sanaladi. 

Tadqiqot metodologiyasi.  Izlanishlarimiz asosida masofaviy ta’lim shaklida 

tahsil oluvchi talabalarning mustaqil ta’limini tashkil etish uchun zamonaviy raqamli 

texnologiyalardan foydalanisga ehtiyoj mavjudligi aniqlandi.  Shuning uchun 

tadqiqot davomida masofaviy ta’lim shaklida tahsil oluvchi talabalarning mustaqil 

ta’limini tashkil etishga mo‘ljallangan raqamli platforma “EduFlow LMS” onlayn 

platformasi ishlab chiqildi. Tadqiqot doirasida ishlab chiqilgan raqamli platformaning 

xavfsiz, tezkor va yuklamalarga chidamli bo‘lishini ta’minlash uchun zamonaviy 

dasturiy vositalar majmuasidan foydalanilgan: 

- dasturlash tili (Python): sun’iy intellekt va ma’lumotlarni qayta ishlash 

algoritmlari uchun eng mukammal til hisoblangan Python tizimning asosiy yadrosi 

(miyasi) bo‘lib xizmat qiladi. 

- veb-freymvork (FastAPI / Web Framework): tizimning backend qismi 

(API server) yuqori tezlikka ega asinxron freymvorkda qurilgan. U frontend qismidan 

kelayotgan so‘rovlarni va Face ID ma’lumotlarini millisekundlarda qayta ishlash 

imkonini beradi. 

- biometrik neyron tarmoq (Deepface): foydalanuvchining yuzini tanish 

(Face ID) va uni ma’lumotlar bazasidagi rasm bilan solishtirish uchun Pythonning 

ilg‘or gibrid yuz tanish kutubxonasi — Deepface joriy etilgan. 

Tahlil va natija. EDUFLOW LMS platformasining asosiy modullari 

quyidagilardan iborat: 

1. Deepface asosidagi biometrik autentifikatsiya (Face ID Moduli). An’anaviy 

login va parol tizimi masofaviy ta’limda talabaning shaxsini to‘liq kafolatlay 

olmaydi. EduFlow platformasida ushbu muammo Deepface neyron tarmog‘i 

yordamida hal etilgan (1-rasm). 

 

1-rasm. Platformadan foydalanish jarayoni 

Talaba tizimga kirish tugmasini bosganda, veb-kamera orqali uning yuz 

qiyofasi skanerlanadi. FastAPI backend serveri ushbu tasvirni qabul qilib, Deepface 

kutubxonasining Deepface.verify funksiyasiga uzatadi. Tizim tasvirni 

PostgreSQL/MongoDB ma’lumotlar bazasida oldindan saqlangan asl fotosurat bilan 

matematik koeffitsiyentlar (VGG-Face yoki FaceNet modellari) yordamida 

solishtiradi. Agar o‘xshashlik darajasi belgilangan normadan yuqori bo‘lsa, talaba 

tizimga kiritiladi. Bu jarayon imtihonlarda g‘irromliklarning oldini oladi. 

2. Foydalanuvchi interfeyslari va rolli boshqaruv (Dashboard). Platforma 

uchta asosiy interfeysga ajratilgan: 

Birinchi interfeys Admin panel (2-rasm): Administratorlar tizimga azolikka 

qabul qilish rejalashtirilgan talabalarning arizalarini tekshiradi, ularni tasdiqlaydi yoki 

rad etadi. 

2-rasm. Platformadan foydalanish jarayoni 

Ikkinchi interfeys talaba boshqaruv paneli mavjud (3-rasm):  

 

3-rasm. Platformadan foydalanish jarayoni 

Platforma gamifikatsiya (o‘yinlashtirish) elementlari bilan boyitilgan. Unda 

talabaning to‘plagan ballari (“Mening yulduzlarim”), guruhdagi o‘rni (“Mening 

reytingim”) hamda tizimda necha kun ketma-ket dars qilganini ko‘rsatuvchi 

“Streak” (Ketma-ket kun) tizimi olov ramzi bilan aks etgan. Bu platforma talabaga 

o‘quv materiallari (Kutubxona, Fanlar) va bilimni nazorat qilish vositalari 

(Imtihonlar, mashqlar) o‘rtasida tezkor almashish imkonini beradi. “Tezkor 

harakatlar” va “Kelgusi imtihonlar” bloklarining dashboard markaziga integratsiya 

qilinishi esa talabaning vaqtni to‘g‘ri boshqarishiga (time-management) va akademik 

majburiyatlarni o‘z vaqtida bajarishiga xizmat qiladi.  

Platformada o‘quv jarayoni modulli dars tizimiga asoslangan. Bunda 

“Fanlar” bo‘limida  fanlar bloklarga ajratilgan. “Taqvim” (Kalendar) bo‘limi esa 

talabalarga darslar va topshiriqlar muddatini rejalashtirishga yordam beradi. 

“Kutubxona” bo‘limida  PDF va boshqa formatdagi o‘quv qo‘llanmalarni yuklash va 

yuklab olish imkoniyati FastAPI orqali yuqori tezlikda amalga oshiriladi 

Uchinchi interfeys professor-o‘qituvchi boshqaruv paneli: professor-

o‘qituvchilar uchun yaratilgan maxsus kabinet bo‘lib, u orqali guruhlar, umumiy 

talabalar soni, imtihonlar va o‘quv materiallari boshqariladi (4-rasm). 

 

4-rasm. Platformadan foydalanish jarayoni 

Tizimda talabalarni uzluksiz baholash uchun ikkita muhim modul ishlaydi: 

Birinchi modul  imtihon yaratish oynasi (photo_2026-06-08_16-00-14.jpg): 

O‘qituvchi test savollarini shakllantirib, to‘g‘ri javoblarni belgilaydi va vaqt 

chegarasini o‘rnatadi. 

Ikkinchi modul kundalik mashqlar (Exercises) (photo_2026-06-11_04-38-

35.jpg): bu modul talabalarning bilimini mustahkamlashga xizmat qiladi.  

O‘qituvchi panelidagi “Tahlillar” bo‘limi (photo_2026-06-11_04-39-02.jpg) 

Python’ning ma’lumotlar tahlili kutubxonalari yordamida ishlaydi. U o‘qituvchiga 

real vaqt rejimida uchta asosiy metrikani taqdim etadi: 

- topshiriqlar statistikasi: talabalar tomonidan bajarilgan vazifalar foizi; 

- o‘rtacha ball: guruhning umumiy o‘zlashtirish darajasi dinamikasi; 

- faollik darajasi: kunlik foydalanuvchilar faolligi grafigi. 

Xulosa va takliflar. Shunday qilib,  masofaviy ta’lim shaklida tahsil oluvchi 

talabalarning mustaqil ta’limini tashkil etishda tadqiqot doirasida ishlab chiqilgan 

raqamli ta’lim platformadan foydalanish tavsiya etiladi. Ushbu platforma bugungi 

raqamlashtirish talabalariga moslashtirilganligi bilan samarali hisoblanadi.  

